
Zum Auffiithrungsrecht

Das Recht zur Auffihrung erteilt der teaterverlag elgg,
im Bahnhof, 3123 Belp,

Telefon 031 819 42 09, Telefax 031 819 89 21.

Offen von Mo—Fr von 13.30 bis 17 Uhr.

Der Bezug der notigen Texthefte — Anzahl Rollen plus 1 -
berechtigt nicht zur Auffihrung

Es sind dartiber hinaus angemessene Tantiemen zu be-
zahlen.

Mit dem Verlag ist vor den Auffiihrungen ein Auffihrungs-
vertrag abzuschliessen, der festhélt, wo, wann, wie oft und
zu welchen Bedingungen dieses Stlick gespielt werden
darf.

Auch die Auffiihrung einzelner Teile aus diesem Textheft
ist tantiemenpflichtig und bedarf einer Bewilligung durch
den Verlag.

Bei eventuellen Gastspielen mit diesem Stiick hat die auf-
fihrende Spielgruppe die Tantieme zu bezahlen.

Das Abschreiben oder Kopieren dieses Spieltextes —auch
auszugsweise — ist nicht gestattet.

Ubertragungen in andere Mundarten oder von der Schrift-
sprache in die Mundart sind nur mit der Erlaubnis von
Verlag und Verfasser gestattet.

Dieser Text ist nach dem Urheberrechtsgesetz vom 1. Juli
1993 geschiitzt. Widerhandlungen gegen die urheber-
rechtlichen Bestimmungen sind strafbar.

Fiir Schulen gelten besondere Bestimmungen.

«Es gibt Leute, die ein Theaterstick als etwas <Gegebenes> hinnehmen,
ohne zu bedenken, dass es erst in einem Hirn erdacht, von einer Hand
geschrieben werden musste.» Rudolf Joho

Personen:

Tschanz, Inhaber einer Mébelfabrik
Fraulein Holliger, seine Sekretirin
Andres, Feuerwehrkommandant
Muhlebach, Werkmeister

Scholl

e } Mobelschreiner
Justina Lingg, ein Dienstmidchen
Fréulein Leuenberger

Zeit:

Gegenwart

Ort:
1. Akt: Konferenzzimmer
2. Akt: freier Platz



ERSTER AKT

Buhnenbild: Sitzungszimmer in Fabrikunternehmung. Tiiren
seitlich links und Hintergrund Mitte. Rechts aussen breites
Fenster. Griiner Tisch fiir 6 — 8 Personen. Telephon an der
Wand oder auf einem Nebentischchen. Uebrige Ausstattung
nach Belieben.

1. Auftritt
Miihlebach, Scholl, Frl. Holliger, dann Tschanz

(Bei Aufgehen des Vorhangs ist die Bithne leer. Dann treten
Miihlebach und Scholl von links auf; sie stehen erst etwas
ratlos herum.)

Scholl: (nach einer Weile) Also mir wared da. Aber susch
gsehn ich mit em beste Wille wyt und breit na niemer. Warum
hat is eigetli der Alt cho lah?

Mihlebach: Kei Ahnig. Mir séled am vieri im Konferdnz-
zimmer sy, héts gheisse; er well mit is rede.

Scholl: Vilicht will eris mit em Loh ufe.

Mihlebach: Jetz hasch dim Muul aber kein dumme Schupf
gah!

Frl. H: (durch die Mitteltiir) Sind er beidi da?

Scholl: Winn Sies niid glaubed, dass mer beed da sind, hol
ich lhne gern en Zellrahme vo deheime.

Frl. H: Ich ha nid gwiisst, dass Sie deheim immer na en Zell-
rahme bruuched. Nu en Momént. (ins Telephon) Herr
Tschanz, die zwee Herre vo der Gwerkschaft sind dédnn pa-
rat im Konferdnzzimmer ... danke. (hdngt auf) Er chémm
grad, de Herr Tschanz.

Scholl: Die zwee «Herre vo der Gwerkschafts> sind keini
Herre; das sind Arbeiter. Oder Biiezer, winn Sies besser
verstond.

Frl. H: Aber me isch doch nitt mit de Liite. Sie sind ja vorig
au natt gsi mit mer.

Muhlebach: Eshéteine probiert, de Herr z'spiele.



Frl. H: Und do?

Mihlebach: Ischs em vergange. Und jetzt chénd Sie billig
es Auto chaufe.

Frl. H: Ich bruuch niid gern en Schuehléffel zum Ystyge.
Scholl: Dinn probiered Sies mit eme Biichsendéffner.
Tschanz: (durch die Mitte) Griiezi mitenand.

Beide: Griiezi Herr Tschanz.

Tschanz: Niamed Platz. (alle drei setzen sich an den griinen
Tisch) Hand Sie ’s Telephon dahere umgschaltet, Fréulein
Holliger?

Frl. H: lIsch i der Ornig, jawohl. — Mues ich bi dere Sitzig
dppis protokolliere?

Tschanz: Nei, aber Sie chénd ’s Telephon abnéh.

Frl. H: (setztsich in die Ndhe des Telephons)

Tschanz: Mini Herre, ich han eu riiefe lah in euer Eigeschaft
als Mitglieder vo der Arbeiterkommission. Ich han e wichtigi
Besprichig mit em Futrwehrhauptme Andres, und da wérs
mer richt, ihr wiirded au mitrede und eue Standpunkt ver-
trate.

Miihlebach: Ischs wige der Ueberschwemmig?

Tschanz: Mir miend is druf gfasst mache, dass 's Wasser na
hécher stygt. | dem Fall wiird euses ganzi Britterlager iiber-
schwemmt und under Umsténde furtgschwemmt.

Scholl: Die hetted e schoni Freud, die wyter une, wo die Brat-
ter als billigs Brénnholz zimefische dorfted!

Tschanz: Aber au winns nu liberschwemmt wird, so setzt
sich soviel Sand und Driack a dene Briatteren a, dass mes
praktisch nimme cha bruuche ohni eusi Maschine kaput-
zmache. Mir sténd also vor der Frag — und die wird jetz dénn
mit der Futirwehr na abklért, ob ’s ganz Bratterlager gruumt
werde mies.

Mihlebach: Wo wetted Sie im schlimmste Fall hi dermit?

Tschanz: Am liebste wirs mer, de schlimmsti Fall wiirdi niid
ytrate. D’Stadt will is zwar de Kaserneplatz zur Verfiiegig
stelle. Aber das gib en wahnsinnig tiiiire Transport und Riick-
transport.

Mthlebach: Was hetted mir ddnn da fiir ne Rolle z'spiele?

Tschanz: Zum 's Britterlager ziigle bruuchts en Huufe Liit.
In allererster Linie miesst ich eusi Mébelschryner derzue
aspanne.

Scholl: Miiessted mer halt schén i d’Hand speuze.

Tschanz: Ich mues aber sicher sy, dass ich mit mine zwinzg
Mébelschryner cha rédchne, und wils pressiert, chan ich niid
jede einzelne go frége. Drum steck ichs hinder d’Arbeiter-
kommission. Mit eim Wort: chan ich druf zelle, dass sich im
Notfall alli zwénzg Ma zur Verfiiegig stelled?

Mihlebach: So wien ich die Manne kénne, glaub ich chuum,
dass eine nei sédge wiird.

Scholl: Mirchénd ja emal go rede mit ene.
Muhlebach: Ich luege das fiir tiberfliissig a. Herr Tschanz,
Sie und lhri Arbeiter hiénd ’s Heu niid immer uf der glyche

Buhni, aber jetz sind Sie in ere Zwangslag, und da find ichs
nur i der Ornig, dass mir lhne under d’Arme gryfed.

Tschanz: Danke. Jetz hammer Frytig Namittag; es chan also
under Umsténde au Sunntigsarbet gah.

Mihlebach: Es wird sowieso en Riagesunntig sy. Ich glaub,
mir chénd ruehig fiir alli zwénzg Biiezer zuestimme.

Scholl: Und Chilbiisch au niene.

Miuhlebach: Sie werded derfiir vilicht au bi anderer Glage-
heit en Wank tue, Herr Tschanz, nim ich a. (das Telephon
lautet)

Frl. H: (nimmt es ab) Mébelschrynerei Tschanz und Co. ...
Momént . .. (zu Tschanz) De Herr Andres seig da.

Tschanz: Ersoll nugrad is Konferdnzzimmer cho.

Frl. H: De Herr Tschanz erwartet en im Konferdnzzimmer.
(h&ngt auf)

Tschanz: Was das anbelangt, Herr Mihlibach: ich ha scho
mange Wank ta.

Mihlebach: Oeppen emal hammer der Ydruck, Sie seiged
niid grad am beste uf d’Gwerkschaft z’sprédche. Drum chém-

mer lhne mit euser Zuesag jetz grad bewyse, dass d’Gwerk-
schaft besser isch als Sie meined.

Tschanz: Ich nimes zur Kénntnis.

2. Auftritt
Vorige, Andres.

Andres: (in Feuerwehruniform durch die Mitte. Ich bi leider
echli z'spat. Aber wdnn me de ganz Tag niid weiss wo
wehre . ..

Tschanz: Isch scho richt, Herr Andres. Named Sie Platz.
Andres: (setztsich zu ihnen) Und?

Tschanz: Eusi Mébelschryner héand sich bereit erchlért, im
schlimmste Fall ’s Bratterlager z'ruume. Ich nimen a, d’Fitir-
wehr werdi au mithalfe.

Andres: Die hit jetz susch scho alli Hand voll z'tue. Ich
choénnt ne kein einzige Ma abtrate.

Tschanz: Mit mine zwdnzg Mébelschryner elei chum ich au
niene hi. Und das Brétterlager hat en Wert vo Hunderttusige
vo Franke. Das dorf ich mer niild ewegschwemme lah.

Andres: Ich han underdesse en anderi Losig is Aug gfasset.
Tschanz: Zum Byspiel?

Andres: Ich will dene Herre churz d’Situation erchlére. De
Damm isch jetz emal broche, und d'Liicke chan ersch
gschlosse werde, winn 's Hochwasser zruggangen isch. Das
hat sich zwiischem Flussbett und lhrer Fabrik duregfrasse
und rysst immer meh Land eweg. Quer zur Flussrichtig, ebe
det zwiischedinne, lyt die alt Muhli. A dere tuet sich 's Was-
ser staue, der Abfluss rysst immer meh, und lhres Bratter-
lager chunnt natirli i d’Gfahrezone. Wénn Sie also lhri Fa-
brikalage niid wind versaufe lah, mues ’s Wasser normal ab-
flisse choénne, und dermits das cha, mues die alt Muhli
eweg, dann jetz wiirkt sie wien es Stauwehr.

Tschanz: Wie wind Sie die furtzaubere?
Andres: Me miessti sie sprénge.
Miihlebach: Schad wérs au niid um die Ruine.

Scholl: Wer weiss, vilicht staht sie under Dankmalschutz.

Andres: Naturli wars die allerletzti Lésig. Das Huus hat immer
na en gwiisse Wert, au wénns sit Jahre niimme beniitzt wird,
und drum cha mes niid so ohni wyteres schlysse.

Tschanz: De Wert von eusem Britterlager isch wahrschynli
hécher als d& vo der alte Miihli. :

Andres: Wissed mer. Aber die Ruine chémmer niid springe,
ohni dass der Eigettimer dermit yverstanden isch. '

Muhlebach: D& wir vilicht froh, wénn er sie so liecht los
wiirdi. Dénn hett er keini Abbruchchéste.

Andres: Vilicht, ja. Sogar wahrschynli. Aber uf das chémmir
niid gah. Ohni ’s Yverstindnis vom Eigetiimer isch nit
Z’welle.

Tschanz: Ich han em vor langer Zyt scho offeriert, ihm d’
Mihli abzchaufe samt em ganze Land wo derzue ghort. Aber
er hat Schwierigkeite gmacht. ’s Land reut en herzgéh.

Andres: Sie miessted namal rede mit em. Wann er weiss wie
d’Sach staht, wird er bestimmt ehner ylénke.

Tschanz: lIsch niid so eifach, mit dem Z'rede. Er wohnt z’
Freudestadt, neimen im Schwarzwald.

Scholl: Tuet men em eifach schnill aliite.
Tschanz: Erhét keis Telephon.
Andres: Woher wiissed Sie das?

Tschanz: Ich ha so viel verhandlet mit dem Kérli, dass ich
Bscheid weiss. Dénn das Land bruuch ich eifach, Hochwas-
ser hin oder her, wil ich friehner oder spéter my Fabrik ver-
grossere will. Aber er hét sich jetz eifach in Chopf gsetzt,
solang er ldbi, werdi die Miihli niid abgrisse und das Land
niid verchauft.

Andres: Dinn cha me niit mache.

Tschanz: Natirli cha men 6ppis mache. Wann men i der Not
isch, tuet mer sich Ulber derigi Beddnke ewegsetze. Mir
springed die alt Muhli uf my Verantwortig, ich tuen em Has-
lacher, em Eigetimer, de ganz Schade vergiiete, und so
chum ich immer na hundertmal besser eweg, als winn’s
Bratterlager zliglet werde mues.



Andres: E ziemli gsetzwidrigi Sach. Da driiber cha niid d’Fiiiir-
wehr entscheide.

Tschanz: Aber de Stadtrat. Wige dene paar alte Miiiirline
chan ich niid my ganzi Fabrik opfere.

Andres: Ich cha niid meh als mit em Stadtamme go rede.
Tschanz: Aber sofort!

Andres: Und winn er anderer Meinig isch?

Tschanz: Das wér ja zum Haarél-briiele! (das Telefon ldutet)

Frl. H: (ins Telefon) Mébelfabrik Tschanz und Co. ... en Mo-
mént ... (zu Tschanz) Es mécht Sie e Dame dringend per-
sonlich spriche.

Tschanz: Génd Sie. (nimmt den Hérer ab) Ja, Tschanz ...
nei, ich bin grad an ere Bespréchig, aber imene churze Auge-
blick chéond Sie cho. Wie isch de Name bitte? ... schén.
Euses Biirofraulein chunnt Sie d&nn cho hole. Wiederseh.
(hangt auf)

Mihlebach: Bialldem, Herr Andres, frég ich mich glych, wie
dénn die alt Muihli gspréngt werde sbll. Es chunnt ja niemer
meh dur’'s Wasser dur.

Andres: Hat d’Futrwehr alles vorusgseh. D’Springladige sind
bereits abracht worde, solang me na zue cho isch. Jetz mues
me nu na uf de Chnopf drucke.

Tschanz: Und vorher dédnk zersch na vierzéh Tag lang bitti-
batti mache bim Stadtrat.

Andres: Mer wind emal hoffe, er werdi sofort yverstande sy.

Tschanz: Aber dinn telephoniered Sie mer sofort, winns so
wyt isch.

Andres: Silbverstindli. Adie mitenand. (ab durch die Mitte)
Tschanz: Friulein Holliger, Sie chénd die Dame inebringe.

Frl. H: Sofort. (ab durch die Mitte)

Tschanz: Also lhr Herre, lhr hinds ghért. Winns wiirkli zum
Uesserste cham, miessted mer elei ziigle, ohni d’Hilf vo der
Fitrwehr.

Mihlebach: IschiderOrnig.

Tschanz: Und danke dénn na.

Scholl: Isch scho riacht. Es isch mer, ich gspuri did Dank jetz
scho i der Hand chréschele. (mit Mithlebach ab nach links)

3. Auftritt
Tschanz, Frl. Holliger, Justina
(Frl. Holliger mit Justina durch die Mitte)
Frl. H: Daisch die Dame.

Justina: (ca 30, treuherziges Dienstmidchen, kein eigentli-
ches Kirchenlicht, aber auch nicht dumm) Herr Dirdkter
Tschanz?

Tschanz: Silber.
Justina: Ich bi dJustina Lingg.
Tschanz: Bitti named Sie Platz. Mit was chan ich diene?

Justina: (mit Blick auf Frl. H.) Ich hetti gern ... winns migli
wdar ... ich hetti gern 6ppis under vier Auge gredt mit ene.
(setzt sich)

Tschanz: Bitti, Frdulein Holliger . ..
Frl. H: (ab durch die Mitte)

4. Auftritt
Tschanz, Justina

Tschanz: So, Friulein Lingg, mir wéared elei.

Justina: (verlegen) Herr Dirdkter ... es isch ganz e heikli
Sach ... ich weiss gar niid récht, ob ich Sie tberhaupt der-
mit beldstige dorf . ..

Tschanz: Nulos;ich ha na niemerem de Chopf abbisse.
Justina: Esisch wigeme Herr, won in lhrer Firma schaffet.
Tschanz: | miner Firma schaffed keini Herre.

Justina: Erisch aber Innenarchitekt. En Herr Gassme.

Tschanz: Sitwinn isch di Innnenarchitekt?

Justina: Ich han en nid gfroget.

Tschanz: Mir hind en einzige Gassme, und di isch Mébel-
schryner.

Justina: Aberer hét doch es Auto.
Tschanz: Eshét na médnge Bliezer es Auto.

Justina: Drum en Opel Kapitén.
Tschanz: Leider.
Justina: Warum leider?

Tschanz: Ich ha starch der Ydruck, Sie seiged druf und dra,
das z’'merke. Also, was isch mit em Gassme?

Justina: Erseigalsonid...?
Tschanz: En Ufschnyder isch er. Meh ntid.

Justina: Und er hat mer... (beginnt zu weinen)

Tschanz: Das isch jetz grad na ’s Nétigst! Fréulein, ich ha
grad jetz en Huufe anders im Chopf, und da chan ich niid
stundelang warte, bis Sie lhres Nastuech verbriielet hénd . ..
also was hit er?

Justina: (unter Trinen) Er hat doch so guet usgseh!

Tschanz: Sie sind wahrschynli niid die erst, wo das entdeckt
héat. Also, was hét er ne?

Justina: (aufweinend)...’s Hiirate versproche!
Tschanz: Erhdt ne... was? ... Was seit ddnn sy Frau der-
zue?

Justina: E Frau h&t er?
Tschanz: Jaaber...

Justina: Das isch niid wahr! ... das cha nid wahr sy! ...
Herr Dirzkter, siged Sie, Sie hebed welle en Gspass mache
mit mer . .. Sie hebed das erfunde ... Sie weled mich dermit
bloss . ..

Tschanz: Donnerwitter, winn ich doch sdge: de Gassme hét
e Frau und zwei Chind!

Justina: (starrt ihn entgeistert an) Aber das c h a doch niid
mugli sy! Er hdat mer doch . . . f

Tschanz: Ja das weiss ich jetz efings. Da sind Sie wahr-
schynli niid emal die einzig. Aber packed Sie jetz &ndli us.
Was isch da eigetli los?

Justina: Me hat mer gseit, es chénn da 6ppis niid stimme ...
es miles da Gppis niid ganz i der Ornig sy ... Es sind immer
wieder Adiitige gmacht worde . . .

Tschanz: Jetz reded Sie andli emal verniinftig. Was hit sich
de Gassme da wieder gleistet!

Justina: (unter Trinen) Ich schaffe als Dienstmeitli bin ere
bessere Herrschaft, won ich niid grad am beste ghalte bi.
Ich ha mich immer echli elei gfiihlt ... und da bin ich vor e
paar Wuche, ich weiss nimme wie, mit em Herr Gassme be-
kannt worde. Er isch flott derhercho, ganz nobel mit eme
badumige Auto, hit gseit, er seig Innenarchitekt bi lhrer Firma
... warum hett ich em das niid sélle glaube?

Tschanz: Fir das also bruucht er sis Auto!

Justina: Es hat ddnn e Bekanntschaft drus géh . .. und wil de
Herr Gassme 6ppen emal i Verlageheit gsi isch . . .

Tschanz: Was fiir ne Verlidgeheit?
Justina: Wige Géld und so.
Tschanz: Grad au na! Das glychet dem Schwindler!

Justina: Er mies das und dieses zahle, Autoreparature und
derglyche, und seig moméntan ... ebe ... i Verligeheit, und
da han ich em halt. ..

Tschanz: Wieviel hit er ne im ganze abgnah?
Justina: Erhit mers niid abgnah; ich han ems gah.
Tschanz: Chunnt uf eis use. Schwindel isch Schwindel.

Justina: Ich ha doch fasch niid anders dérfe ... er hiat vom
Hurate gredt und . ..

Tschanz: Das hind Sie lingg gmacht, Fraulein Lingg. Also,
wieviel hdands em gih?

Justina: Oeppe viertusig Franke, alles was ich erspart gha
ha.

Tschanz: Wissed Sie, was sich di gleistet hat? Wiissed Sie,
wie me dem seit? Hiratsschwindel. Glatte, ufgleite Hiirats-
schwindel, won em soundsoviel Chefi ytridge wird.

Justina: Nei, Herr Dirdkter, ich mécht niid, dass er wiage dem
is Chefi miiesst.

Tschanz: De Richter wird niid Sie frége, ob Sie méchted
oder niid.

Justina: Jachunnt ddnn das vor Gricht?
Tschanz: Ich mues es azeige.

Justina: Bitti Herr Dirdkter, mached Sie das niid. Was het-
ted Sie da scho dervo!

Tschanz: Me mues subere Tisch mache.

Justina: Und was hett ich dervo? Ich chdm ja nu is Gred
vo de Liite: Gsehnd er, wies ere gangen isch!

Tschanz: Sie named di Schlufi also na in Schutz?
Justina: Ich han en schliessli gern gha.

Tschanz: Isch ddnn doch &ppis Komplizierts, so ne Fraue-
seel! Zersch laht me sich von eim aschwindle, und dénn tuet
men en na verteidige! J& was seit déann lhri Herrschaft der-
zue?

Justina: Die hdt mich sofort entlah, wo sie ghort hit, es chonn
Oppis niid suber sy mit em Herr Gassme.

Tschanz: Isch das scho en Grund zur Entlassig!

Justina: Es seig drum liederli gsi vo mir, mit so eim azbéir'ldle.
(unter Trianen) Aber au es Dienstmeitli bruucht doch schliess-
li echli Liebi!

Tschanz: Hind Sie scho wieder e Stell?

Justina: Nanig. Aberich wirde scho wieder 6ppis finde.
Tschanz: Dann stiended Sie jetz also sozsége uf der Strass?
Justina: Ja.

Tschanz: Ohni Géld, ohni nut?

Justina: E Guffere han ich. [ch mues jetz halt luege wien ich

z'Schlag chume.

Tschanz: Durde Fehler von eim von eusne Arbeitere sind Sie
also i die Lag cho. Das tuen ich natiirli labhaft beduure. Friu-
lein Lingg, wénn ich thne dermit us der erste Verlidgeheit cha
hélfe: bis Sie en anderi Stell hind, chénnt ich Sie in euser
Fabrik mit liechter Arbet beschiftige.

Justina: Das isch guet gmeint, Herr Dirdkter ... aber es
gaht nud.

Tschanz: Warum sélls niid gah?

Justina: Ich mécht em Herr Gassme niimme begsgne.

Tschanz: Sie werded em niimme begégne. D4 wird salb-
versténdli sofort entlah.

Justina: Und dédnn sy Frau?

Tschanz: Es miend leider immer Uschuldigi drunder lyde.
Justina: Ich bitte Sie, Herr Dirikter, mached Sie das niid!

Tschanz: D4 hét gly wieder e Stell. Ich chum lhne scho wyt
entgége, indem ichs em Gricht niid azeige. Aber en Hiirats-
schwindler hét i mim Betrieb inne niit zsueche!

Justina: (weint)

Tschanz: ... und da mached mer lhri Trane niid de gringsti
Ydruck. (ins Telephon) Friulein, schickeds mer sofort de
Gassme is Konferdnzzimmer tibere . .. danke. (héngt auf)

Justina: Ischs niid gnueg, dass er mich ungliickli gmacht ht?
Soled jetz Frau und Chind au na draglaube miiesse?

Tschanz: Ersoll die Suppe nu silber usléffle . . . isch vo dene
viertusig Franke dppis zruggzahlt worde ?

Justina: Nanig. Aber er hits immer versproche.

Tschanz: Ich wirde derfiir sorge, dass das schleunigst i d’
Ornig chunnt.

Justina: Herr Dirdkter, ich ha vorig scho gseit, ich mécht em
niimme begégne.

Tschanz: Begryfli. Warted Sie emal da vorne im Biiro vo der
Fréaulein Holliger. Ich riiefe ne d4nn nachher wicder.

Justina: Danke, Herr Dirdkter. (ab durch die Mitteltiir)
Tschanz: (witend) Es chunnt wieder emal alles mitenand!

5. Auftritt
Tschanz, Gassmann

Gassmann: (von links) Herr Dirékter?

Tschanz: Nimed Sie Platz, Gassme. (Gassmann will sich set-
zen) Das heisst, nei, blybed Sie lieber stah. Es gaht niid lang.
K&anned Sie es Fraulein Lingg?

Gassmann: (steht betroffen da)
Tschanz: Ob Sie es Dienstmeitli Justina Lingg kénned?
Gassmann: Jaaa...nu ganz flichtig.

Tschanz: Nu ganz fliichtig, so so. Fliichtig han ich grad na
ghort. (erregt) So, use mit der Sprach!

Gassmann: (zogernd) Ich weiss ntd rdcht wo Sie use
wénd . ..

Tschanz: Weiss lhri Frau, dass Sie en ere andere ’s Hirate
versproche hénd?

Gassmann: (steht mit offenem Mund hilflos da)

Tschanz: So, Antwort! Hind Sie dem Dienstmeitli ’s Hiirate
versproche, ja oder nei?

Gassmann: Allwdg scho niid grad dirgkt . ..

Tschanz: Jetz wycheds mer nid immer us! Haénd Sie dem
Meitli Hoffnige gmacht?

Gassmann: Ach, me redt gar mings, wénn me grad so in
Stimmig isch.

Tschanz: Sie hidnd sich als Innenarchitekt usgéah?

Gassmann: En gwdhnliche Mébelschryner hetti ja doch niid
zoge.

Tschanz: Sie hind em Géild abgnah?
Gassmann: Eshit merdppis glehnt.

Tschanz: Sie schamed sich also niid, emene arme Dienst-
meitli under falsche Vorspiegelige Gald abzn&h? Wiissed Sie
was das isch?

Gassmann: ... hettich nu nie es Auto kauft! Es isch mich
eifach z'tiiiir cho, und jetz . ..

Tschanz: Es wird Sie na viel tiilirer z'stah cho! Wiissed Sie,
was lhne bliieht?

Gassmann: Ich gsehne jay, dass ich e Dummheit gmacht ha.

Tschanz: Das isch kei Dummheit; das isch e Gaunerei! Strang
gnah miiesst ich Sie jetz bi der Polizei azeige. Aber das
Meitli, wo Sie betroge hand, will niit wiisse dervo, das dumm
Babi. Und |hri Frau hetti welewég au kei grossi Freud, wénn
Sie is Chefi chiamted, wie Sies verdienet hetted. Also ich
zeig Sie nid a. Aber i mim Gschift sind Sie hiit zum letzte
Mal. Sie gond jetz zur Fraulein Holliger und lond sich la us-
zahle.

Gassmann: (schweigt)
Tschanz: Isch ne 6ppis nanig ganz klar?
Gassmann: Nei. lch weiss, dass ...

Tschanz: Herr Gassme, Sie sind eine von eusne beste Mo-
belschrynere gsi. Ich beduure, dass Sie derigi Gschichte
astelled. Und drum, niid um Sie z'schone, aber dermit lhri
Frau d’Waret niid erfahrt und dermit Sie ehner wieder en
anderi Stell finded, chum ich lhne wyt entgége und fordere
Sie uf: tiiend Sie silber chiinde.

Gassmann: (schweigt)
Tschanz: Verstond Sie?
Gassmann: ...ja.

Tschanz: Hind Sie susch na 6ppis z’bemerke? Nei? Guet,
ich zahle Ihne de Loh fiir die nichste vierzdh Tag, aber Sie
ziehnd sofort us. In ere Stund will ich Sie niimme gseh i mim
Betrieb.

Gassmann: HerrDirdkter. ..

Tschanz: Und jetz passed Sie ersch na guet uf: ich chume
lhne so wyt entgdge nu under einer Bedingig: bis in acht
Tage hit d’Fraulein Lingg ihres Gald zrugg. Verstande!

Gassmann: ...ichwills probiere.

Tschanz: Hat sie bis in acht Tage ihres Géald niid bis zum
letzte Rappe zrugg iibercho, so sorg ich derfiir, dass sich 's
Gricht mit dere Sach befasset.

Gassmann: (kleinlaut) ... ja.

Tschanz: Adie!

Gassmann: ... adie ... (geschlagen ab durch die Mitteltiir)

6. Auftritt
Tschanz, Justina, Miihlebach

Tschanz: (ins Telephon) Das Fraulein Lingg séll wieder cho,
und dénn schickeds mer au grad de Miihlibach . . . merci.

Justina: (bald darauf durch die Mitteltiir) Hand Sie gredt mit
em?

Tschanz: Erhit sich verpflichtet, lhne bis spétestens in acht
Tage das Gild umezzahle.

Justina: Und wénn ers niid cha?

Tschanz: Ueber das redt me gar niid. Er wird scho miiesse.
Sie hénd welle, dass ich sy Frau schoni. Guet, jetz séll er
sélber 6ppis derzue tue, d4 . .. Innenarchitekt!

Justina: Sie gdnd sich so viel Miieh um mich, Herr Dirak-
tenis:

Tschanz: Und es anders Mal gheied Sie dénn niimmen uf en
Hochstapler ine, wo mit eme Auto héch agit!

Mihlebach: (von links) Sie hammer griieft, Herr Dirdkter?

Tschanz: (vorstellend) Das isch de Herr Mihlibach, euse
Werkfiiehrer . . . das isch d'Fréulein Justina Lingg. Ich ha das
Fraulein fur ganz churzi Zyt i myner Fabrik ygstellt. Herr
Muhlibach, trybed Sie irgend e liechti Arbet uf, wo von ere
Frau cha bsorget werde, und tiiend Sie d’Fraulein Lingg in-
struiere.

Mihlebach: Eswird sich scho 6ppis finde lah.

Tschanz: Ich verlah mich uf Sie. Also didnn reded mer in
acht Tage wieder mitenand tiber die Gschicht, Fraulein.

Justina: Danke vielmal.

Tschanz: Adie underdesse. (ab durch die Mitteltiir)

7. Auftritt
Miihlebach, Justina
Muhlebach: Hénd Sie scho i der Mébelbranche gschaffet,
Fraulein?
Justina: Nei, ich verstah gar niit vo dere Sach.
Mihlebach: Warum stellt er Sie dénn y?
Justina: Esisch nu, bisich 6ppis anders gfunde ha.
Mihlebach: Was hiand Sie dénn fiir en Bruef glehrt?
Justina: Ich bi Dienstmeitli.
Mihlebach: Damiiend Sie allerdings schwer umsattle.
Justina: Ich will mer Miieh gah.
Muhlebach: Isch das intressant, Dienstmeitli z’sy?

Justina: Es hdt mich niemer la schuele. Ich ha vo Chind a
Gald verdiene miiesse. Was will me da anders als i d’Fabrik
gah oder als Dienstmeitli?

Miihlebach: Oepper mues ja schliessli fiir d'Hushaltig da
sy.

Justina: Hushaltig wér scho rdcht, aber niid bin ere Herr-
schaft, won eim immer plaget.

Mihlebach: So gond Sie doch als Hushelteri zumene elei-
stehende Herr.

Justina: Das sind immer Gliicksfidll. Me weiss nie wie mes
preicht und was er vo eim erwartet.

Mihlebach: Hénd Sie scho schliachti Erfahrige mit Manne
gmacht?

Justina: ...ja.

Mihlebach: Warum lueged Sie mich au so a? Was gsehnd
Sie a miner Bluse?

Justina: Es hanget det en Chnopf abe.

Miithlebach: Wo? (schaut nach) Wahrhaftig; das hett ich jetz
niid emal gmerkt.

Justina: Aber lhri Frau hettis solle gseh.
Mihlebach: Ichhakei Frau meh.

Justina: Oh...das isch merleid.
Muhlebach: Sitdrei Jahre tuen ich elei hushalte.

Justina: Gand Sie mer z’Abig die Bluse; ich biiez ne d4nn de
Chnopf a.

Mihlebach: Danke. Es isch schén, dass Sie mer das vo sich
us offeriered. Susch mues ich immer vom Pontius zum Pilatus
springe, bis mer 6ppis i d'Ornig bracht wird.

Justina: Winn Sie na 6ppis anders z'flicke hznd, bringed Sies
ruehig.

Mihlebach: Wohi?

Justina: Das weiss ich au nanig. Ich mues zersch go es Zim-
mer sueche.

Muhlebach: (betrachtet sie wohlgefillig) Ich ... ich will
luege, dass ich récht viel Z'flicke finde.

Justina: Warum hind Sie ddnn kei Hushelteri zueta?

Mihlebach: Es isch mer na keini cho sige: det und det
hanget ne en Chnopf abe. Me hit sie immer zersch miiesse
druf ufelupfe.

Justina: Es sind sicher niid alli eso. (nachdenkliches Schwei-
gen)

Mihlebach: Und zletscht génd die meiste Hushelterinne ja
doch nu ufs Hiiraten us.

Justina: (nach einer Weile) Ja ... mir werded dank wyters
miiesse.

Miuhlebach: Also Sie hand na keis Zimmer, siged Sie?

Justina: Es isch drum alles so unerwartet cho, die Astellig
bim Herr Tschanz.

Miihlebach: Winn Sie vorlaufig mit eme Zimmer bi mir
wetted vorlieb n#h, bis Sie 6ppis Bessers gfunde hand?
Ich han immer na my Dreizimmerwonig. Zwei Zimmer sténd
leer.

Justina: Hm! Ich miiesst mer das iiberlegge.

Mihlebach: Esischnuren Vorschlag.

Justina: Wired Sie froh, es cham &6pper echli cho Ornig
mache bi lhne?

Mihlebach: Vilicht hetts es notig.
Justina: Sie ddnked also doch an e Hushelteri?

Mihlebach: Vorlaufig sind Sie vilicht froh um es Zimmer.
Ich ha scho gseit: bis Sie 6ppis Bessers gfunde hind. Es
bessers Zimmer oder e besseri Stell.

Justina: (Uberlegt, dann) Schén. Yverstande.
Mihlebach: Und wie hammer's mit em Loh?
Justina: Ach, das isch’s wenigst.
Mihlebach: Nei das isch d’'Hauptsach.

Justina: Mir werded sicher driiber einig werde. Nu ebe: er-
warte dérfed Sie niit.

Muhlebach: Ich ha dErwartige verlehrt.
Justina: Sind Sie enttiilischt worde?
Mihlebach: Vilicht ischs mer gange wie Ihne.

Justina: Sie wiissed ja gar niid wies mir gangen isch.

Mihlebach: Ich chas vermuete. Sie schyned mer ehrli
z'sy, und das wird hiifig usgniitzt. Me verwichslet Ehrlichkeit
mit Dummheit.

Justina: Sind Sie en Mianschekénner!

Mihlebach: Wiénns ene bi mir niid passe sétt, chénd Sie
jederzyt wieder gah.

Justina: Vorldufig handlet sichs ums Probiere.
Mihlebach: Sie mached mer en gueten Ydruck.
Justina: Das berueht uf Gigesytigkeit.

Mihlebach: Dann aber ... ja dénn bruuchted Sie doch gar
niid zersch i d’'Mobelfabrik go schaffe.

Justina: Das wirmer fasch lieber.

Mihlebach: Winn ich frége dérfti: warum sind Sie us der
letzte Stell furt?

Justina: Es wér mer lieber, ich miiesst ene das vorlaufig nud
sége. Hand Sie soviel Zuetroue?

Mihlebach: Chiamted Sie gern fiir e paar Tag zue mer?

Justina: Ich glaubs.
Mihlebach: Déann frég ich niid wyter.

Justina: Danke. | dem Fall chénnted mer grad mit em Herr
Tschanz go rede. Chémed Sie. (wollen durch die Mitteltiir ab,
stossen auf den eben eintretenden Andres)

8. Auftritt
Vorige, Andres, Tschanz

Andres: Isch de Herr Tschanz au na neimen ume?

Mihlebach: Wahrschynli steckt er i sim Biro.
Wiirded Sien em grad go riiefe, Fraulein Lingg?

Justina: Sofort. (ab durch die Mitte)
Andres: (gehtaufgeregt auf und ab)
Mihlebach: Tja...und es rignet immer wyter.

Andres: Wénns na en Tag so zuefahrt, hdimmer die grossti Ka-
tastrophe.

Mihlebach: Sie glaubed also, mir miiesed ziigle?
Andres: Ich gsehne kein andere Uswidg meh.
Mihlebach: De Tschanz wird Freud ha!
Tschanz: (mitJustina durch die Mitte) Und?

Andres: Herr Tschanz, de Stadtrat will niid. Er verbiitet is die
alt Miuihli z’sprénge, bevor der Eigetiimer dermit yverstan-
den isch.

Justina: (steht wihrend der ganzen Szene wartend abseits)
Tschanz: Der Eigetimer wohnt wyt eweg im Schwarzwald.
Andres: Sie miend aber unbedingt rede mit em.

Tschanz: Wann ich en hiit z’Abig na gieng go ufsueche, wér
ich ersch am Morge wieder zrugg. Bis ddnn chan iiberhaupt
alles kaput sy.

Andres: Ich cha niit mache gidgen e Verfliegig vom Stadtrat.

Tschanz: Und alles wiag ere Ruine, wo zémegheit, winn me
nu drahere blast! Ischs dénn gschyder, my ganz Fabrik ver-

sufi? Wer tuet mer dénn de Schade vergiiete, wénn mis ganz
Bratterlager eweggschwemmt wird ?

Andres: Ich ha mich fiir Sie ygsetzt so guets gangen isch.
Aber de Stadtrat hit keis Musigghdr gha.

Tschanz: Und die Herre glaubed im Ernst, ich 16s mer alles
versdufe? Es wird niid ziiglet, sdg ich!

Andres: Gigen es Naturereignis cha me niit mache.

Tschanz: Aber gége d'Borniertheit vo Stadtréte cha men
Oppis mache!

Andres: (achselzuckend) Was?

Muhlebach: Herr Tschanz...

Tschanz: Ja?

Muhlebach: D'Springladige seiged scho abracht, hiat de
Herr Andres vorig gseit. Also guet. Me mues nu na uf de
Chnopf drucke. De Stadtrat will niid. Warum will er niid? Ganz
eifach: er mues de Schade ja niid trige. Also wénn scho,
dédnn handlet sichs nu na drum, z’wiisse, wele Schade chly-
ner isch, wénn ’s Britterlager versuft, oder wimmir giage de
Wille vom Stadtrat die alt Miihli springed.

Tschanz: Sie hand récht.
Andres: Aber Sie vergissed eis: dermit begénd Sie e Gsetz-
widrigkeit.

Tschanz: Ich bi der glyche Uffassig wie de Miihlibach. Wann
de Stadtrat kein Verstand hét, so hammir en. Génd Sies dene
Herre go sége.

Andres: Herr Tschanz, bitti named Sie Vernunft a. Stelled
Sie sich vor, Sie wired de Bsitzer vo der alte Miihli, und da
chamti irgend eine und springti sie i d’Luft ohni Sie nu au
2'frége. Sie wiirded chlage dur alli Grichtsinstanze dur.

Miihlebach: Aber...

Andres: Was Sie wind, das gaht eifach niid. Sie hind au gar
kei Ahnig, wie tiitir Sie das chénnti z'stah cho.

Tschanz: 'sander chunnt mich sicher niid billiger.

Andres: In lhrem eigete Interdssi, Herr Tschanz, reded Sie
doch zersch mit em Haslacher.

Tschanz: Und was gscheht underdesse?

Andres: Ich gahne namal vor de Stadtrat und tuene lhre
Standpunkt vertrdte. Es gdb eifach niit anders. Schliessli
wird ers begryfe miiesse.

Muhlebach: Dénn pressiered Sie aber.
Andres: Ich tue hiit iberhaupt niit anders als pressiere.

Tschanz: Wird au viel niitze! Die Biuiffle 16nd sich doch niid la
belehre.

Andres: Es handlet sich ums Probiere. Adie. (ab durch die
Mitte)

9. Auftritt
Tschanz, Miihlebach, Justina
Tschanz: (geht wiitend auf und ab) Natirli, am griiene Tisch,
da bringt men alles ring i d’Ornig! (bemerkt Justina, die sich

bisher abseits gehalten hat) Hind Sie mit em Herr Miihlibach
gredt?

Justina: Mirhénd gfunde, es wir vilicht besser, winn . . .

Mihlebach: Statt Mébel zpoliere — und das miiesst me sie
au zersch alehre — choénnti d’Fraulein Lingg e paar Tag bi
mir cho Ornig mache, bis sie 6ppis anders gfunde hat.

Tschanz: Winn ihr einig werded mitenand, mir sélls richt sy.

"Mihlebach: Dénn gahn ich underdesse die Springyrichtig
echli go aluege.

Tschanz: Versténd Sie 6ppis dervo?

Mihlebach: Nid grad am meiste. Aber de Gassme kannt
sich us. Er isch bim Militar bimene Springdetachemint gsi
und ...

Tschanz: (barsch) De Gassme chunnt niid in Frag!
Mihlebach: Ichwiissti keine wos besser verstiend.
Tschanz: (nachdriicklich) Lénd Sie dd Ma us em Spiel!
Muhlebach: (betroffen) Warum? Was isch ddnn los?

Tschanz: De Gassme hiat kiindt. Und er zieht hiit na us.

Muhlebach: (verstindnislos) De Gassme?

Justina: Herr Dirdkter...

Tschanz: (zu Justina) Sie hénd driiber z’schwyge, verstande!
Mihlebach: (zuJustina) Sie wiissed 6ppis?

Justina: Nei...ich...ich weiss niit...

Mihlebach: Grad so gsehts us! Herr Dirdkter, was isch mit
em Gassme?

Tschanz: Erhebikiindt, han ich gseit. Was wind Sie na meh?
Muhlebach: Da stimmt dppis niid!

Tschanz: Jawohl stimmt 8ppis niid! Und jetz 1énd Sie mich
in Rueh.

Mihlebach: Das mues zZBode gredt werde!
Tschanz: Ich ha jetz anderi Sorge.

Muhlebach: Fraulein Lingg, génd Sie doch emal en Moméant
use. Nu feuf Minute.

Tschanz: (zu Justina) Ja bitti.

Justina: (mit einer Gebirde der Hilflosigkeit ab durch die
Mitte)

10. Auftritt
Tschanz, Miihlebach

Miihlebach: Was isch das fiir en Gspass mit em Gassme?
Tschanz: Erzieht niid zum Gspass us.

Mihlebach: Herr Tschanz, bis jetz hdmmer privat gredt
mitenand. Jetz red ich als Obmann vo der Arbeiterkommis-
sion. Und als Obmann vo der Arbeiterkommission han ich es
Récht, z’'wiisse, warum de Gassme soll kiindt ha.

Tschanz: Ueberdas bin ich Ihne kei Uskunft schuldig.

Miihlebach: Solang Sie mer niid siaged warum, mues ich
andh was mer passt.

Tschanz: So ndmed Sie halt a was ene passt. Ich ha jetz na
anders im Chopf.

Muihlebach: Au sini Kamerade werded welle wiisse, warum
de Gassme dawég Hals tiber Chopf sl uszieh.

Tschanz: Nualso mira: ich ha zwenig Arbet.

Muhlebach: Da mues ja es Ross lache! Sidged Sies richt:
bi dere angibliche Chiindigung handlet sichs um en Ent-
lassig.

Tschanz: Ich han em Gassme gseit, ich heb zwenig Arbet fiir
en, und er hits sofort erlickt.

Mihlebach: Herr Tschanz, im glyche Momint, wo Sie alli
lhri Arbeiter fiir die Ziiglete ufbiiiited, wo Sie sogar na es
Dienstmeitli hand welle ystelle fiir Fabrikarbet, werded Sie
niid vo zwenig Arbet welle rede.

Tschanz: Das isch der Entlassigsgrund. Ich cha niild meh
sége.

Mihlebach: Also doch Entlassig! D&nn steckt aber &ppis
anders derhinder.

Tschanz: Solang ich fiir min Betrieb verantwortli bi, han ich
's R4cht, azstelle und z'entlah wer ich will!

Mihlebach: Das isch de Herr-im-Huus-Standpunkt. Also
doch en andere Grund!

Tschanz: Nu guet, winn Sies doch unbedingt wind wiisse:
ja! Aber es isch fiir de Gassme besser, winn ihrs niid wiis-
sed.

Mihlebach: Déann isch mir d4 Fall klar. De Gassme isch ene
im Wag.
Tschanz: Dumms Ziiig!

Muhlebach: De Gassme isch en yfrige Gwerkschafter und
Ilhne e paarmal unbequem worde.

Tschanz: Sie sueched viel z'wyt.

Muhlebach: Und als Gwerkschafter, wo nie es Blatt vors
Muul gnah hit, passt er ne niimme.

Tschanz: Es wér mer richt, winn Sie niid so 6ppis vermuete
wiirded.

Mihlebach: Ich mues es, solang Sie niild mit der Waret
userucked.

Tschanz: Hat eine vo eu je der Ydruck gha, ich seig gége
d'Gwerkschaft ygstellt?

Miihlebach: Grad drum fallt mer d’Entlassig vom Gassme
uf.

Tschanz: SitJahre stell ich der Arbeiterkommission das Kon-
ferdnzzimmer da fiir ihri Sitzige zur Verfliegig. Zuligt das
nid vo Verstindnis fiir d'Gwerkschaft?

Mihlebach: Sie hiand meh als eimal dureblicke lah, de
Gassme seig eine von lhrne beste Arbeitere. So eine ent-
|6nd Sie niid mir niit dir nut.

Tschanz: Ach schwitzeds mer doch niid de Chopf voll!

Mithlebach: Sie hetted sich chénne dédnke, dass mir Biie-
zer is mit ihm solidarisch erchléred.

Tschanz: Frogeds en zerscht, ob er die Solidaritidt verdieni.

Mihlebach: Winn Sie eus d'Waret sidge wiirded, chénnted
mer rede mitenand.

Tschanz: Sie séled en doch sélber froge!
Miihlebach: Sie gind also kei Uskunft?
Tschanz: Es hanget mer iiberhaupt alles zum Hals us.

Mihlebach: Guet. | zwo Minute werded Sie wiisse, was eusi
Arbeiter derzue séged. (ab nach links)

11. Auftritt
Tschanz, Frl. Holliger
Tschanz: Es mues aber au immer alles mitenand cho! (tiber-
legt, spricht dann ins Telephon) Fraulein Holliger, chémed

Sie en Momint is Konferénzzimmer. (geht dann erregt auf
und ab)

Frl. H: (nach einer Weile durch die Mitte) Ja?
Tschanz: Hind Sie de Gassme uszahlt?

Frl. H: Jawohl.

Tschanz: Was hit er gseit derzue?

Frl. H: Nud apartig viel. Er isch ganz tuuch gsi.

Tschanz: Er hét alli Ursach. Und jetz macht d’'Arbeiterkom-
mission Mais.

Frl. H: Das héit me erwarte chonne. Warum isch er eigetli ent-
lah worde?

Tschanz: Jachdmed Sie jetz au na cho frége!

Frl. H: Es chan eim doch niid ganz glych sy.
Tschanz: Hater Sie 6ppen au apumpet?

Frl. H: Au? Wie meined Sie das?

Tschanz: Hind Sie gwiisst, dass er i der Chlemmi isch?

Frl. H: Ich weiss es ersch sit zwee Tage. Er hat mim Britigam
sis Auto zum Chaufe atreit.

Tschanz: Ah? Und ddann?

Frl. H: Sie sind nanig einig mitenand. De Gassme will feuf-
tusig derfiir, und min Briitigam will em niid meh géh als drei-
tusig.

Tschanz: Dachdnds na wuchelang wytermérte.

Frl. H: De Gassme hit dd Wage scho als Occasion kauft und
sicher niid meh zahlt als 8ppe sdchstusig. Und sider isch er
niid meh wert worde.

Tschanz: Oeppis mues men immer verliire dra.

Frl. H: Und vorig, won ich en uszahlt ha, isch er namal druf
Z'rede cho. Fiir viertusig well er en géh. Ich ha ddnn mim
Briitigam agliitet. Aber di gaht niid tber dreitusig. Vilicht
findt de Gassme en andere, won em viertusig offeriert.

Tschanz: Gwdhnli wénns pressiert wie bi ihm, findt me kein
andere.

12. Auftritt
Vorige, Miihlebach
Muhlebach: (von links) Herr Tschanz, mir Biiezer hind un-
derenand die Sach besproche.
Tschanz: Wo isch de Gassme?

Mihlebach: | der Garderobe packt er sini siebe Zwétschge
zdme.

Tschanz: Was seiter?

Mihlebach: Mir héind en nanig gfréget. Zersch reded mer
jetzt mit lhne. Ich chan ene nur eis sdge: d’Stimmig isch
bitterbés.

Tschanz: Dachan ich nit derfiir.

Muhlebach: Doch, da chénd Sie 6ppis derfiir. Grad Sie! Sie
besténd also uf der Entlassig ohni Grundagab?

Tschanz: Wie midngmal mues ich na sige, ihr séled mit em
Gassme sédlber rede?

Mihlebach: Mir wiissed au suscht was los isch. Und wil
mirs wiissed, simmer einig worde, lhne z'zeige, was gwerk-
schaftlichi Solidaritat isch.

Tschanz: Was hiand Sie im Sinn?

Mihlebach: Herr Tschanz, als Obmann vo der Arbeiterkom-
mission chum ich lhne im Uftrag vo eusne Biiezere cho sige,
dass mir alli niinzéh Ma chiinded.

Tschanz: J&a sind ihr eigetli grad ganz ... was sdll das
heisse?

Muiuhlebach: Das soll heisse, dass mir kein Kamerad im
Stich 16nd, wo ungréchterwys entlah wird.

Tschanz: Esisch ddnn scho zum Dervolaufe! Vor drei Viertel-
stunde hénd Sie sich im Name vo der glyche Gwerkschaft
yverstande erchlért, Ueberzyt zZmache, dermit 's Britterlager
chonn grettet werde, und jetz ténts dawég!

Mihlebach: Vor drei Viertelstunde isch de Gassme nanig
entlah gsi.

Tschanz: Saged Sie: ischs lhne eigetli ernst mit dere Drohig?

Muhlebach: Das isch kei Drohig, das isch e Chiindigung.
Und die Ueberzyt wird niid gmacht! Und das Britterlager
cha zuigle wer will! Sie hdnd sich trumpiert in eusne Biiezere,
Herr Tschanz! Jetz séled Sie emal en Ahnig iibercho, was e
Gwerkschaft chan usrichte, winn sie will!

Tschanz: Isch ddnn scho zum Tiifel hole, so 6ppis! Da usse
frisst mer ’s Wasser die halb Fabrik eweg, und i dem Mo-
mént, won ich am meiste uf sie agwise bi, fanged d’Arbeiter
a dumm tue!

Mihlebach: Wer dumm tuet, wird sich na erwyse. Herr
Tschanz, d& Schritt isch is niid liecht gfalle. Aber mir wéred
Fétzle, wammer is nid fiir en Kamerad ysetze wiirded, wo
kein andere Fehler hét, als dass er vilicht echli z’héch agit
mit siner Blachbiichs! (das Telephon ldutet)

Frl. H: (ins Telephon) Tschanz und Co., Mobelfabrik ... ja-
wohl . .. jaja, ich chan ems scho usrichte ... j& und das isch
andgiiltig? . ., . ja also was gschyder isch, miiend Sie eus niid
verzelle. Adie. (héngt auf)

Tskchanz: Werischs gsi?

Frl. H: De Stadtamme silber. Aendgiiltige Bschluss, die alt
Miihli stondi under polizeilichem Schutz, bis der Eigetiimer
sy Ywilligung zum Sprénge géh hét.

Tschanz: Die Chlaus, die! (iberlegt, dann) Fraulein Holliger,
16nd Sie mis Auto paratstelle.

Frl. H: Sie chéond doch jetz niid furt, won alles drunder und
driiber gaht.

Tschanz: Esgit nit meh anders: ich mues uf Freudestadt zum
Haslacher. Er mues mer sy Ruine verchaufe, chosti sie was'’s
well.

Frl. H: Aber das gaht ja en Ewigkeit bis Sie z’Freudestadt sind!

Tschanz: Bis morn am Morge bizyte mag ich wieder zrugg
sy. Also rasch, rasch, und dénn riiefed Sie jetz em Gassme
samt em Dings da, vo der Arbeiterkommission.

Mihlebach: Em Scholl.
Frl. H: Sofort. (ab nach links)

Tschanz: (zu Mihlebach) Also Sie hdnds ghort: ich bi furt
bis morn am Morge.

Mihlebach: Und wénn der ander niid druf ystygt?
Tschanz: Es wirniid der erst Aerger, won ich hiit ha.
Mihlebach: Sie sdtted eifach euse Standpunkt begryfe.

Tschanz: Alles begryf ich. VAber i hr wiissed ntid um was es
gaht.

Mihlebach: Um d'Solidaritat.
Tschanz: O winn Sie au en Ahnig hetted!

13. Auftritt
Tschanz, Mithlemann, Scholl, Gassmann

(Scholl und Gassmann von links, bleiben an der Tiir stehen.)
Scholl: Nervés gahts zue hiit!
Tschanz: Gassme ... hind Sie lhrne Kollege gseit warum
Sie kiindt hand?
Gassmann: (dumpf) Es hiat mich na keine gfréget.

Tschanz: De Grund kdnned nu Sie und ich elei. Ich han Ihne
versproche, ich werdi schwyge. Und ich halte Wort. Aber
wil ich Wort halte, chémed jetz lhri Kollege allzime mite-
nand und gheied mer de Béttel vor d’Fiiess. Sie glaubed, ich
heb Sie usegheit, wil Sie en aktive Gwerkschafter sind. Ich
chan enes niid usrede. Aber Sie chénnted 's Muul #ndli uf-
tue! Sie sind jetz na der einzig, wo verhindere cha, dass d’
Sauerei na grésser wird!

Gassmann: (steht unentschlossen da)
Scholl: (zu Gassmann) So pack doch &ndli us!

Gassmann: (zu Tschanz) Es fiel mer liechter, wénn Sie niid
derby wired.

Tschanz: Ich mues jetz sowieso uszieh. Aber das sig ich
lhne, Gassme: winn die niinzgh Chiindigunge bis morn am
Morge niid zruggzoge sind, so ruck i c h mit der Waret use!
Us Riicksicht uf Sie will ich mich niid ruiniere. (zu den an-
dern) Ich mues dringend furt. Morn am Morge friieh bin ich
wieder da. (ab durch die Mitte)

14. Auftritt
Miihlebach, Scholl, Gassmann
Mihlebach: (zu Gassmann) Und?
Gassmann: (schweigt schuldbewusst)
Muihlebach: Was los seig, wimmer wiisse!
Scholl: Wohi mues der Alt so dringend?

Muhlebach: Er fahrt hiit ZZNacht na uf Freudestadt, um em
Eigetiimer die alt Miihli abzchaufe. (zu Gassmann) So, hasch
dich jetz bsunne?

